Commentari pil scolast

Suenter la catastrofa dil december 2004 ell’Asia ei il tema dils tsunamis ualti actuals. Per temas actuals s’interesseschan ils scolars adina. Ils biars scolars vegnan denton strusch a saver tgei ch’in tsunami ei veramein e co ei vegn insumma adaquella. Quei text declara ei cuort e bein ed ei capeivels per mintga scolar.

Ils fegls da lavur per quei text ein buca concepi per vegnir duvrai tuts, cunquei ch’entgins ein semeglionts. Il scolast sto era buca exnum duvrar ils fegls da lavur per luvrar cun quei text. La lavur cun quei text sa era succeder entras auters pensums:

· idea per in concept: “S’imaginescha che ti seigies pertuccaus d’ina tala catastrofa...”

· Raquenta da tes sentiments, da tias temas, etc.

Ei vegn cussegliau da sligiar ils fegls da lavur senza agid dil text. Tier il fegl da lavur dalla cumparegliaziun astg’il scolar denton prender il text sco agid.

Il fegl da cumparegliaziun

Cun quei fegl san ins far la punt d’ina catastrofa dalla natira ch’ei buca pusseivla tier nus ad in tip da catastrofas ch’existan era tier nus (lavinas, bovas, auas grondas). La cumparegliaziun vala secapescha mo per la cuntrada en vischinonza dil vitg da scola.

Aschia san ins activar las enconuschientschas dils scolars. Quei fegl ei concepius aschia ch’il scolast sa eleger sez, tgei tip da catastrofa che para ad el il pli adattaus per cumparegliar.

Entras quella cumparegliaziun vegnan ils scolars cunscients ch’ei sa era dar tier nus catastrofas dalla natira.

Tgei puncts dalla cumparegliaziun che duein vegnir approfundai e sche insumma, vegn surschau al scolast.

Il text da largias

Sch’il scolast lavura cul text da largias sa el decider sez, sch’el vul luvrar cugl entir fegl ni mo cun certas parts dil text.

